
S ciljem što detaljnijeg 
upoznavanja privrednika 
sa odredbama novog Za-
kona o radu u FBiH, koji je 
zbog svog značaja izazvao 
nemalu pažnju javnosƟ, 
Privredna komora Kan-
tona Sarajevo organizirala 
je 28.10.2015. godine u 
svojim prostorijama jed-
nodnevnu radionicu.
 Seminar su vo-
dile pravnice Džana 
Kadribegović iz Federal-
nog ministarstva za rad i socijalnu poliƟku i Azra Bub-
lin, ekspert za radno pravo.
 Kao glavne razloge za donošenje novog Za-
kona o radu navele su usklađivanje sa konvencijama 
MOR-a i evropskim radno-pravnim standardima, 
bolju zašƟtu od diskriminacije, kao i harmonizaciju 
enƟtetskih propisa.
 Kako je ugovor o radu i u novom Zakonu os-
novni pravni akt na osnovu kojeg se zasniva radni 
odnos između poslodavca i radnika, to je o ovom 
insƟtutu bilo i najviše riječi. Gledano iz ugla zako-
nodavca, zasnivanje radnog odnosa po novim za-
konskim odredbama u potpunosƟ korespondira sa 
međunarodnim standardima i konvencijama MOR-a.
 Pojašnjene su novine koje se odnose na 
zaključivanje ugovora o radu, prestanak ugovora o 
radu, kolekƟvne ugovore, a također je bilo riječi i o 
obrazovanju, osposobljavanju i usavršavanju za rad, 
odmorima i odsustvima, kao i zašƟƟ žena i materin-
stva.

 Nakon uvodnih 
izlaganja, uslijedila je dis-
kusija s ciljem što kvalitet-
nije prakƟčne primjene 
novih zakonskih odredbi.
 Odgovore na 
mnoga pitanja dat će i 
donošenje općeg kolek-
Ɵvnog ugovora za terito-
riju FBiH, kao i granskih 
kolekƟvnih ugovora.
 Komora će 
privrednicima, kroz orga-
nizaciju edukacija u na-
rednom periodu, osigu-
raƟ da na što kvalitetniji i 
jednostavniji način dođu 
do željenih odgovora po 
ovim, ali i drugim pitan-
jima.

Novine novog Zakona o radu u FBiH

Vrste ugovora o radu

 Ugovor o radu može biƟ: 
• na  neodređeno i na 

određeno vrijeme;
• sa punim i nepunim 

radnim vremenom;   
 P r e d v i đ e n a 
zašƟta radnika koji je 
zaključio ugovor o radu 
na određeno vrijeme od 
neograničenog uzastop-
nog zaključivanja ovakvog 
ugovora (duže od tri go-
dine bez prekida);
 Novim Zakonom, 
prekidom ugovora na 
određeno vrijeme neće 
se smatraƟ prekid do 60 
dana (umjesto 15).

Razgovori sa 
premijerom Vlade KS
 Početkom novembra upriličen je susret premijera Vlade 
Kantona Sarajevo Elmedina Konakovića sa predsjednikom 
Privredne komore Kantona Sarajevo Kemalom Grebom, na ko-
jem je bilo riječi o projektu Prvog integrisanog turisƟčkog grada 
„Buroj Ozone“ u Trnovu. Razgovaralo se  o mogućoj prezentaciji 
projekta članovima Privredne komore Kantona Sarajevo, koji 
imaju interesa da uzmu učešće u njegovoj realizaciji, naročito 
građevinskoj operaƟvi.
 Također, osvrnuli su se na značaj razvoja industrije u Kan-

tonu Sarajevo i u tom pravcu sagovornici su se složili da će zajedno radiƟ na pružanju podrške domaćim proiz-
vodnim kompanijama, kao i ostalim djelatnosƟma u Sarajevskom kantonu.

Jedna od novina  
- rad izvan prostorija poslodavca

U novom Zakonu o radu predviđena je i mogućnost (iako ni 
do sada nije bilo zabranjeno) da se ugovor o radu zaključi 
radi obavljanja poslova i izvan prostorija poslodavca (kod 
kuće radnika ili u drugom prostoru koji radnik osigura), s 
Ɵm što takav ugovor treba da sadrži dodatne podatke u vezi 
sa radom kod kuće, kao što su: trajanje radnog vremena, 
vrsta poslova i način organiziranja rada, uvjeƟ rada i vršenje 
nadzora nad radom, upotreba vlasƟƟh stredstava za rad i 
naknada troškova za njihovu upotrebu i dr.

Obaveza usklađivanja ugovora o radu 
prema novom Zakonu o radu

U članu 178. ZOR-a obaveza je poslodavca da 
u roku od tri mjeseca od dana stupanja na 
snagu Zakona ponudi radniku zaključivanje 
ugovora o radu, ukoliko isƟ nije u skladu sa 
odredbama Zakona, a za poslodavce koji su 
dužni u roku od šest mjeseci uskladiƟ pravil-
nike o radu, u roku od tri mjeseca od dana 
usklađivanja pravilnika.
• Ukoliko poslodavac ne ponudi ugovor o 

radu u predviđenom roku, radnik ostaje 
u radnom odnosu na neodređeno ili na 
određeno vrijeme, zavisno od toga o 
kakvom se ugovoru radi,

• Ugovor ne može biƟ nepovoljniji od rani-
jeg, osim ako su neka pitanja prema no-
vom  ZOR-u drugačije uređena,

• Ako radnik ne prihvaƟ ponudu poslo-
davca prestaje mu radni odnos u roku 
od 30 dana od dana dostave ugovora na 
zaključivanje, a ako prihvaƟ ponudu onda 
može pred nadležnim sudom osporavaƟ 
valjanost ove ponude u roku od 30 dana.

Porsche BH - novi 
član Komore
Porsche Holding Salzburg, 100% kćerka 
firma Volkswagen AG, preuzela je 1. jula 
tržišnu odgovornost za vozila Volkswa-
gen koncerna u Bosni i Hercegovini. Novi 
uvoznik, Porsche BH d.o.o. Sarajevo, za-
stupat će ubuduće marke: VW putnička 
vozila, VW privredna vozila, Audi, Seat, 
Škodu i Porsche. Od ASA Grupacije 
preuzeta je veoma uspješna kompanija, 
koja je sa tržišnim učešćem od 40 posto 
u prošlosƟ napravila odličan posao. Za 
direktore novoosnovane kompanije imenovani su gospodin 
Alex Vaszi i Senad Olovčić.
 Sa ponosom isƟčemo da je ova kompanija pristupila 
članstvu Privredne komore Kantona Sarajevo, i Ɵm povodom 
Kemal Grebo, predsjednik Komore, i Senad Olovčić, direktor 
Porsche BH, sa saradnicima, razgovarali su o modaliteƟma 
buduće saradnje. Iz Porschea su najavili da će zajedno sa 
Komorom u skorijem periodu provodiƟ akƟvnosƟ na izmje-
nama i dopunama postojeće legislaƟve, kojom se uređuje 
ova djelatnost, i da će radiƟ na njenom prilagođavanju stan-
dardima Evropske unije, ali i trenutnim tržišnim uvjeƟma.

Dosadašnja kompanija ASA Auto pro-
dala je u prošloj godini 2.955 novih 
vozila marki Volkswagen koncerna 
i ostvarila tržišno učešće od 42,12 
posto. Porsche BH d.o.o Sarajevo 
preuzeo je 150 zaposlenih.

 SIXT Bosnia and Herzegovina, odnosno firma 
AAA-1 RENT d.o.o. Sarajevo, koja je odnedavno i član 
Privredne komore Kantona Sarajevo, počela je sa 
radom u februaru 2015. godine. Kao vlasnici franšize 
u svijetu jedne od najuglednijih i najrenomiranijih 
svjetskih rent-a-car kuća, etabliranog svjetskog 
brenda SIXT, uspjeli su, za manje od godinu dana, 
posƟgnuƟ rezultate koji dosežu do prosjeka koji je na 
svjetskom nivou ove djelatnosƟ.   
 “Planiramo u 2016. povećaƟ vozni park na 
oko 100 automobila. Fokusirat ćemo se na dugoročni 
najam vozila i na poslove lizinga. Planiramo otvaranje 
novih poslovnica, odnosno mobilnih kancelarija u 
hotelu „MarrioƩ“ u Sarajevu i hotelu „Maršal“ na 
Bjelašnici. Postoji mogućnost da sljedeće godine 
otvorimo poslovnice i u drugim gradovima BiH, 
ponajprije u Banja Luci, Mostaru i Neumu”, kazao je 
Suad Hajrić, direktor firme AAA-1 RENT Sarajevo.
 
Stogodišnja tradicija

PodsjeƟmo, kompanija SIXT, čije je sjedište u mjestu 
Pulah (Minhen), ima tradiciju dužu od jednog stoljeća. 
Osnovao ju je 1912. godine njemački industrijalac 
MarƟn Sixt, a ova kompanija je i danas u vlasništvu 
porodice Sixt koja je kompaniju SIXT odavno etablirala 
među najveće svjetske brendove agencija za najam 

vozila.  
 Danas SIXT djeluje u 105 zemalja širom 
svijeta i na svim konƟnenƟma, te posjeduje oko 
4.500 poslovnica koje se bave rent-a-car djelatnošću, 
kratkoročnim i dugoročnim izdavanjem vozila, te 
lizingom.
 Jedan od značajnih segmenata SIXT-a je 
i humanitarna djelatnost. Vlasnica Regina Sixt 
osnovala je humanitarnu organizaciju- CHILDRENS 
AID FOUNDATION  „DRYING  LITTLE  TEARS“ čija je 
akƟvnost ciljano usmjerena na pomaganje djeci širom 
svijeta. Do sada je ova humanitarna organizacija 
realizirala veliki broj projekata na 4 konƟnenta 
(Afrika, Azija, Južna Amerika, Evropa).  
 Po ugledu na ovu svjetski priznatu rent a car 
kompaniju, i po franšizi SIXT radi i firma  AAA-1 RENT, 
kaže njen direktor Suad Hajrić. Poslovnice AAA-1 RENT  
BiH, za sada, postoje na Međunarodnom aerodromu 
Sarajevo i na Međunarodnom aerodromu Tuzla. Sixt 
BiH nudi vozila različiƟh brendova i proizvođača, od 
manjih ekonomičnih vozila kao što  je VW polo, preko 
kompatnih automobila, kao što je renault megan do  
kombija sa više mjesta, kao što je renault trafic.
 AAA-1 RENT je vlasnik SIXT-ove franšize 
i zvanični zastupnik SIXT-a u Bosni i Hercegovini 
www.sixt.ba. Dakle, poslujemo po visokim 
standardima ove svjetski renomirane kompanije, što 
podrazumijeva u svakom momentu tehnički ispravna, 
a Ɵme i sigurna vozila. Svako vozilo je opremljeno 
zakonski propisanom opremom i spremno je za sve 
vremenske uvjete na cesƟ, kaže Hajrić i naglašava 
da je poslovanje firme u skladu sa svim zakonskim 
propisima u Bosni i Hercegovini, ali i u svijetu, kao i 
najstrožim standardima sigurnosƟ. 
 “Činimo sve da naša vozila budu u najboljem 
mogućem stanju i da naši korisnici budu maksimalno 
zadovoljni”, riječi su Hajrića.

OperaƟvni lizing u poslovnom fokusu 
 
Prema njegovim riječima, AAA-1 RENT ima svoj 
koncept i plan napredovanja.
 “Uprkos velikoj konkurenciji, planiramo 
iz godine u godinu povećavaƟ vozni park kako bi 
zadovoljili potrebe svih naših i domaćih i stranih 
klijenata.Krenut ćemo i sa drugim segmenƟma 
poslovanja i Ɵme umnogome obogaƟƟ našu ponudu.”

RENT-A-CAR TRŽIŠTE

Standardima SIXT-a i sigurnim 
vozilima do zadovoljnih klijenata  

 “Poseban fokus će se usmjeriƟ”, kako kaže, “na 
dugoročno poslovno iznajmljivanje vozila, operaƟvni  
lizing, koji podrazumijeva zakup jednog ili više vozila 
u periodu od najmanje 12 mjeseci, pri čemu su svi 
uvjeƟ iznajmljivanja i plaćanja dogovoreni unaprijed. 
 To je integrisani oblik usluge koji uključuje: 
finansiranje, osiguranje, održavanje, kao i kupovinu, 
zamjenu i skladištenje pneumaƟka. Pored toga, 
ugovorom je obezbijeđeno zamjensko vozilo u slučaju 
kvara ili štete, kao i „24 /7“ pomoć na putu. Dodatne 
usluge su karƟca za gorivo i satelitsko praćenje 
kretanja vozila i potrošnje goriva sa mjesečnim 
izvještavanjem”, kaže Hajrić
 Naglašavajući prednosƟ ovog 
vida iznajmljivanja vozila u odnosu 
na vlasništvo ili finansijski lizing, 
Hajrić isƟče nekoliko stvari: vozilo u 
vlasništvu kompanije knjiži se kao 
osnovno sredstvo u bilansu stanja 
i uspjeha (u zakupu se knjiži kao 
potraživanje), pa se ne povećava 
zaduženje kompanije. PoziƟvno se 
odražava na likvidnost kompanije, 
a smanjuje se i osnovica poreza na 
dobit, jer su rate zakupa poreski 
priznat trošak. Vozilo unajmljeno na 
ovaj način amorƟzuje se u knjigama 
zakupodavca, a ne u knjigama 
zakupca. Po isteku ugovora, vozilo 
se može otkupiƟ,  zamijeniƟ ili 
jednostavno vraƟƟ. 

Mladi Ɵm 

 O svemu ovome brine mladi 
Ɵm AAA-1 RENT, čiji je prosjek 27 godina starosƟ. 
Riječ je o mladim i veoma obrazovanim ljudima, koji 
savršeno znaju engleski jezik i informacijski su veoma 
obrazovani. Svi oni su prošli trening i vrši se njihova 
konƟnuirana obuka od SIXT-a.
 “O našem radu govori i činjenica da na 
stranicama www.rentalcars.com i www.cars-scanner.
com imamo ocjenu „excellent“ – odlično, dobivenu 
upravo od strane kljenata koji koriste usluge rent-
a-cara širom svijeta. Inače, sve poslovnice u 105 
zemalja, koje su vlasnici franšize SIXT, umrežene 
su u jedinstven sistem koji je veoma zahtjevan i 
komplikovan, i radimo u skladu sa normama SIXT-a 
koje, moramo poštovaƟ”, isƟče Hajrić. 
 “Imamo dosta klijenata. Kada su u 
pitanju naši korporaƟvni klijenƟ, među njima su 
Ambasada Sjedinjenih Američkih Država u Bosni i 

Hercegovini, kompanija „Siemens“, 
hoteli „MarrioƩ“ u Sarajevu. 
Pregovaramo o korporaƟvnom 
partnerstvu sa „Energoinvestom“, 
NIS „Gazpromom“, „Pepsicom“ i 
sa još nekoliko velikih kompanija 
u Bosni i Hercegovini, odnosno o 
dugoročnom najmu”, kaže Hajrić.  

UnaprijediƟ djelatnost

 Iako u Bosni i Hercegovini 
u ovoj oblasƟ postoji velika 
konkurencija, AAA-1 RENT ima 
izuzetnu saradnju sa pojedinim rent 
a car kućama s kojima zajednički 
nastoje unaprijediƟ ovu djelatnost, 
upravo onako kako nalažu standardi 
svjetskog tržišta u ovoj oblasƟ. 
 “To činimo zajedno s njima, ali 
i umnogome na tome radimo i sami. 
Svojim dobrim radom, uposlenici 

AAA-1 RENT, uživajući u poslu, ispisuju uspješnu 
poslovnu priču u Bosni i Hercegovini”, dodaje Hajrić.
 Suad Hajrić napominje da je AAA-1 RENT 
potpisao ugovor za renomiranom osiguravajućom 
kućom UNIQA, kod koje su osigurana sva vozila iz 
voznog parka AAA-1 RENT.
 Prema riječima gosp. Hajrića, to znači da 
njihovi klijenƟ imaju maksimalnu sigurnost, u skladu 
sa zakonskim propisima. Isto tako, sva njihova vozila 
idu svakih šest mjeseci na tehnički pregled, što je, 
također, u skladu sa zakonskim propisima.
 Također u SIXT-u veoma cijene saradnju sa 
Privrednom komorom Kantona Sarajevo, asocijacijom 
čija je glavna uloga zastupanje interesa pred 
nadležnim državnim organima i stvaranje povoljnijeg 
poslovnog ambijenta, što je svakom privrednom 
subjektu od iznimnog značaja. 

Povećan broj klijenata

Prema Hajrićevim riječima, 
broj klijenata AAA-1 RENT-a 
svakim danom se povećava .
 “Do polovine okto-
bra, imali smo 52 rezer-
vacije vozila iz Sjedinjenih 
Američkih Država, 123 iz 
Švedske, 142 iz Njemačke, 
146 iz Bosne i Hercegov-
ine, 41 iz Holandije, 65 iz 
Turske, 60 iz Švicarske i 650 
rezervacija iz ostalih zemalja 
(evropske države, Kanada, 
Ujedinjeni Arapski EmiraƟ, 
Kuvajt, Saudijska Arabija)”, 
naglašava Hajrić.

NAJBOLJI TRENUTAK ZA NAJAM NA DUŽI PERIOD JE UPRAVO SADA!

Industrija u padu

 U periodu I-VIII 2015. godine obim industri-
jske proizvodnje u Kantonu Sarajevo bio je za 4,2% 
manji od obima proizvodnje iz istog perioda 2014. 
godine. Istovremeno je u Federaciji BiH došlo do 
povećanja obima industrijske proizvodnje za 1,8%.
 U posmatranom periodu došlo je do pada 
proizvodnje u prerađivačkoj industriji u Kantonu Sa-
rajevo za 6,5% u odnosu na I-VIII 2014. godine, dok 
je na na nivou Federacije BiH prerađivačka industrija 
zabilježila rast obima proizvodnje od 3,7%. 
 Od 20 grana prerađivačke industrije Kantona 
Sarajevo, u periodu I-VIII 2015. godine u odnosu na 
isƟ period 2014. godine, osam (8) grana zabilježilo 
je rast proizvodnje, dok je preostalih dvanaest (12) 
grana ostvarilo manji nivo proizvodnje.

Rast proizvodnje zabilježen je kod slijedećih 
djelatnosƟ prerađivačke industrije:

Rast industrijske proizvodnje

Indeks 
I-VIII 

2015/I-VIII 
2014

Popravak i instaliranje mašina 
i opreme

192,1

Štampanje i umnožavanje 
snimljenih zapisa

110,1

Proizvodnja prehrambenih 
proizvoda

104,1

Ostala prerađivačka industrija 103,0

Proizvodnja gotovih metalnih 
proizvoda, osim mašina i 
opreme

102,8

Proizvodnja kože i srodnih 
proizvoda

102,4

Proizvodnja mašina i uređaja, 
d.n.

102,1

Proizvodnja hemikalija i 
hemijskih proizvoda

101,9

Na drugoj strani, veliki pad proizvodnje zabilježen je 
kod slijedećih djelatnosƟ prerađivačke industrije:

Pad industrijske proizvodnje

Indeks 
I-VIII 

2015/I-VIII 
2014

Proizvodnja računara te elektroničkih 
i opƟčkih proizvoda

59,6

Proizvodnja namještaja 65,8
Proizvodnja koksa i rafiniranih naŌnih 
proizvoda

75,5

Proizvodnja duhanskih proizvoda 76,2

Proizvodnja električne opreme 78,7

Proizvodnja proizvoda od gume i 
plasƟčnih masa

85,1

Proizvodnja motornih vozila, prikolica 
i poluprikolica

87,3

Prerada drveta i proizvoda od drveta 
i pluta osim namještaja; proizvodnja 
predmeta od slame i pletarskih 
proizvoda

93,5

Proizvodnja pića 93,8

Proizvodnja osnovnih farmaceutskih 
proizvoda i farmaceutskih preparata

94,8

Proizvodnja ostalih nemetalnih 
mineralnih proizvoda

97,8

Proizvodnja odjeće 99,8

Proizvedeno više šumskih sorƟmenata 

Na području Kantona Sarajevo, u periodu I-VIII 2015. 
godine, proizvedeno je za 4,6% više šumskih sor-

STATISTIKA I ANALIZE

Informacija o poslovanju privrede
Na osnovu staƟsƟčkih podataka objavljenih od Zavoda za informaƟku i staƟsƟku KS, Federalnog zavoda za 
staƟsƟku, Službi za zapošljavanje KS i FBiH Vanjskotrgovinske komore BiH u periodu I-VIII/IX 2015. godine na 
području Kantona Sarajevo i Federacije BiH ostvareni su slijedeći rezultaƟ:



7

Ɵmenata u poređenju sa isƟm periodom 2014. go-
dine, dok se prodaja povećala za 4,5%. Istovremeno, 
na nivou Federacije BiH proizvedeno je 4,1% manje 
šumskih sorƟmenata, dok je prodaja smanjena za 
3,1% u odnosu na I-VIII 2014. godine.

Veća vrijednost građevinskih radova

Na nivou Federacije BiH u periodu I-VI 2015. 
godine,zabilježena je veća vrijednost izvršenih 
građevinskih radova u odnosu na I-VI 2014. godine, 
i to za 4,5%. U ukupnoj vrijednosƟ građevinskih ra-
dova na zgrade se odnosi 48,8%, dok se ostatak vri-
jednosƟ od 51,2% odnosi na ostale građevine. 

Trgovina

Ukupan promet trgovine na malo (bez PDV-a), koji je 
registrovan u Kantonu Sarajevo za period I-VIII 2015. 
godine, bio je manji za 2,9% u odnosu na isƟ period 
2014. godine, a iznosio je 1,7 milijardi KM. 

Turizam

Prema staƟsƟčkim pokazateljima broj posjeta Sa-
rajevskom kantonu u periodu I-VIII 2015. godine 
povećan je za 25,7% u odnosu na I-VIII 2014. godine, 
dok je broj ostvarenih noćenja veći za 23,3%. Podaci 
TurisƟčke Zajednice KS za period I-IX 2015. godine 
također ukazuju da je došlo do rasta broja turisƟčkih 
posjeta. Tako je broj turista u periodu januar-septem-
bar 2015. godine, u odnosu na isƟ period prethodne 

 Rast prometa u trgovini na malo prema trgovačkim strukama u periodu I-VIII 2015. godine 

Struka

Promet u trgovini 
na malo bez 
PDV-a (000 KM)
I-VIII 2014

Promet u trgovini
na malo bez PDV-a 
(000 KM)
I-VIII 2015

stopa 
rasta/
pada

Hljeb, pecivo, kolači, tjestenina, bomboni i slatkiši 10.246 18.712 82,6%

Alkohol i druga pića 12.449 18.402 47,8%

Električni aparaƟ za domaćinstvo, radio i TV uređaji 4.729 6.964 47,3%

Ostala trgovina na malo u specijaliziranim prodavnicama 20.775 29.398 41,5%

TeksƟl, odjevni predmeƟ, obuća i kožni proizvodi 139.734 169.037 21,0%

Duhanski proizvodi 69.108 81.330 17,7%

Željezna roba, boje, staklo i ostali građevinski materijal 56.264 65.482 16,4%
Ostale živežne namirnice u specijalizovanim 
prodavnicama

13.860 15.759 13,7%

KozmeƟčki i toaletni proizvodi 72.191 79.279 9,8%

Apoteke, medicinski i ortopedski proizvodi 33.213 35.694 7,5%
Namještaj, oprema za rasvjetu i predmeƟ za 
domaćinstvo

23.954 24.532 2,4%

  * Izvor: Zavod za informaƟku i staƟsƟku Kantona Sarajevo

  Pad prometa u trgovini na malo prema trgovačkim strukama u periodu I-VIII 2015. godine

Struka

Promet u trgovini 
na malo bez PDV-a 
(000 KM)
I-VIII 2014

Promet u trgovini 
na malo bez PDV-a 
(000 KM)
I-VIII 2015

stopa 
rasta/
pada

Knjige, novine,časopisi, papirnata roba i pisaći pribor 4.620 3.325 -28,0%

Nespecijalizovane prodavnice živežnim namirnicama 617.797 500.852 -18,9%

Ostala trgovina na malo izvan prodavnica 10.872 10.238 -5,8%

Ostale nespecijalizovane prodavnice 165.429 158.195 -4,4%

Motorna goriva i maziva 508.184 495.359 -2,5%

  * Izvor: Zavod za informaƟku i staƟsƟku Kantona Sarajevo

godine veći za 23,4%, a broj noćenja veći za 23,6%. U 
Federaciji BiH zabilježen je rast broja turista i ostvar-
enih noćenja u periodu I-VIII 2015. godine u odnosu 
na I-VIII 2014. godine. Broj dolazaka bio je veći za 
30,5% a broj noćenja za 37,8%.

Pad broja zaposlenih 

U septembru 2015. godine u Kantonu Sarajevo, pre-
ma podacima Službe za zapošljavanje KS, registrovan 
je pad broja zaposlenih za 4% u odnosu na septembar 
2014. godine. Broj zaposlenih u privredi i vanprivredi 
smanjen je za 5,5%, odnosno 2,5%. Odnos zaposlenih 
u privredi i vanprivredi u septembru 2015. godine bio 
je 50,2:49,8. U Federaciji BiH u avgustu 2015. godine 
registrovano je 1,4% više zaposlenih nego što je bilo 
u istom mjesecu 2014. godine.

Smanjen broj nezaposlenih

Prema podacima JU Službe za zapošljavanje KS, u 
Kantonu Sarajevo u septembru 2015. godine regis-
trovano je smanjenje broja nezaposlenih u odnosu 
na uporedni mjesec 2014. godine za 0,2%. Stopa 
nezaposlenosƟ u Kantonu Sarajevo u mjesecu sep-
tembru 2015. godine iznosila je 37,1%. I u Federaciji 
BiH došlo je do smanjenja nezaposlenosƟ za 0,4% u 
odnosu na septembar godinu ranije. 

Plaće manje za 2,1%

Prosječna neto-plaća u Kantonu Sarajevo u avgustu 
2015. godine bila je za 2,1% manja u odnosu na av-
gust 2014. godine, a iznosila je 1.009 KM. U FBiH je 
registrovano blago smanjenje prosječne neto-plaće 
za 0,4% (823 KM). 

Cijene rastu

U septembru 2015. godine zabilježen je pad cijena 

potrošačkih dobara u Federaciji BiH za 1,5%, dok su 
cijene proizvođača industrijskih proizvoda porasle za 
0,4%. 

INDEKS
IX 2015/
VIII 2015

IX 
2015/IX 
2014

I-IX 
2015/
I-IX 
2014

UKUPNO -0,2% -1,5% -0,4%

Hrana i bezalkoholna pića -0,1% -2,0% -0,6%

Alkoholna pića i duhan -0,1% 6,4% 8,2%

Odjeća i obuća 3,1% -8,7% -4,7%
Stanovanje, voda, 
el.en.,plin

0,4% 1,7% 1,5%

Namještaj i kućni uređaji 0,3% 0,7% 1,2%
Zdravstvo -0,1% 0,0% 0,2%

Prijevoz -2,3% -8,1% -5,8%

Komunikacije 0,0% 1,4% 1,8%

Rekreacija i kultura -1,6% -0,4% 0,0%

Obrazovanje 1,4% 3,8% 3,6%

Restorani i hoteli -0,1% -0,2% 0,3%

Ostala dobra i usluge 0,0% -0,1% -0,2%
Izvor: Federalni Zavod za staƟsƟku

Vanjska trgovina

Obim vanjskotrgovinske razmjene Kantona Saraje-
vo u periodu I-IX 2015. godine bio je za 1% manji u 
odnosu na isƟ period 2014. godine, dok je na nivou 
FBiH registrovan rast ukupnog obima vanjskotrgovin-
ske razmjene za 4,6%, a u BiH rast od 0,5%.
  U posmatranom periodu izvoz Kantona Sara-
jevo povećao se za 8,7%, a uvoz se smanjio za 3,6% 
u odnosu na  I-IX 2014. godine. Pri tome je došlo do 
smanjenja deficita za 8,3%.
 Pokrivenost uvoza izvozom na nivou Kantona 
iznosila je 31,1%, što predstavlja povećanje za 13,1% 
u odnosu na ostvareni stepen pokrivenosƟ u istom 
periodu 2014. godine. Na nivou FBiH zabilježen je 
stepen pokrivenosƟ od 62%, a na nivou zemlje 60%.

SEMINARI U KOMORI
Detaljnije informacije o edukacijama možete dobiti
u Centru za edukaciju i informatičke poslove 
(telefoni: 033/250-106, 250-116 i 250-117). 

KREIRANJE SISTEMA 
NAPLATE POTRAŽIVANJA U 

PREDUZEĆIMA
18. novembar

Cilj radionice: Neadekvatna na-
plata potraživanja jedan je od 
najvećih problema sa kojima se 
susreće većina preduzeća. Da bi se 
povećao stepen naplate i povećala 
likvidnost, potrebno je kreiraƟ efi-
kasan sistem naplate potraživanja. 
Ovaj jednodnevni trening je ba-
ziran na najboljim iskustvima 
efikasnih mikrokreditnih orga-
nizacija u BiH i regionu, koje su se 
pokazale kao najefikasnije u na-
plaƟ potraživanja od kupaca. Nji-
hova iskustva prenosimo u svijet 
privrede i pomažemo preduzećima 
da kreiraju sistem, koji obuhvata 
praćenje rokova, stepena naplate, 
komunikaciju sa dužnicima i do-

govaranje o modelima i rokovima 
plaćanja. 

Ciljna grupa: osobe u preduzećima 
koje su uključene u proces naplate 
potraživanja od kupaca.

Predavač: Miloš Todorović, diplo-
mirani ekonomista, Centar ze eko-
nomiju Banja Luka, svoje trenersko 
iskustvo gradio je kroz predavanja 
u više od 30 kompanija, među ko-
jima je Xerox, Canon i Milka. Više 
od 13 godina radi kao konsultant 
u oblasƟ prodaje i menadžmenta, 
kako u BiH tako i u Hrvatskoj.

Sadržaj radionice:    
• uspostavljanje okvira za napla-

tu potraživanja;
• ko u preduzeću vrši naplatu 

potraživanja;
• psihološka priprema za razgov-

or sa dužnikom;
• kako da obavimo razgovor sa 

dužnikom;
• kada zovemo dužnika; 
• praćenje nivoa naplate;
• Ɵpovi neplaƟša;
• uspostavljanje komunikacije sa 

dužnikom; 
• argumentovanje;

• dogovor o plaćanju;
• korištenje aserƟvnosƟ u na-

plaƟ;
• takƟke u naplaƟ potraživanja.

INCOTERMS 2010
Prezentacija dokumenata 

po akrediƟvu 
decembar

Cilj seminara:

• Upoznavanje sa posljednjom 
revizijom Incoterms pravila – 
Incoterms 2010;  

• Predstavljanje i analiza svakog 
pojedinačnog pravila u okviru 
Incoterms 2010 – šta svaki od 
njih obuhvata i kada ga treba 
korisƟƟ; 

• Pojašnjenje veze između In-
coterms pravila i transportnih 
dokumenata;  

• Upoznavanje sa standardima 
za pregled i prezentaciju doku-
menata potrebnih za naplatu 
po akrediƟvu; 

• Predstavljanje osnovnih doku-
menata potrebnih za naplatu 
po akrediƟvu i elemenata koji 
ih čine „urednim“ za prezent-
aciju u skladu sa UCP 600.    

Ciljna grupa: menadžeri i zapo-
sleni koji direktno ili indirektno 
učestvuju u procesu ugovaranja 
i realizacije prodaje i nabavke, 
kao i oni koji se bave pripremom 
i pregledom dokumenata za 
prezentaciju po akrediƟvu.
 Predavač: Selma Omić, 
diplomirani ekonomista i magistar 
menadžmenta, sa višegodišnjim 
iskustvom u bankarstvu (više od 
17 godina). Široko znanje iz oblasƟ 
dokumentarnih poslova stjecala 



je kroz praksu i brojne domaće i 
međunarodne seminare i radion-
ice.

Sadržaj seminara:

• Incoterms 2010 – pojam, 
svrha, klasifikacija;

• Izmjene u Incoterms 2010 u 
odnosu na prethodnu verziju;

• Šta Incoterms 2010 definišu, a 
šta ne;

• Pojedinačna analiza svakog 
pravila Incoterms 2010;

• Veza između pravila Incoterms 
2010 i transportnih dokume-
nata;

• Prezentacija i pregled dokume-
nata po akrediƟvu prema UCP 
600, sa posebnim osvrtom na 
transportne dokumente.

Svrha seminara je unapređenje 
znanja o značenju i sadržaju 
pravila Incoterms 2010, kao 
i njihovom značaju, kako pri-
likom ugovoranja, tako i pri-

likom same realizacije ugovora u 
domaćem i međunarodnom po-
slovnom okruženju. Definisanje 
međusobnih prava i odgovornosƟ 
ugovornih strana u tom procesu 
na siguran i jasan način, smanjuje 
mogućnost različitog tumačenja 
razgraničenja njihovih obaveza 
i nastanak nesporazuma i prob-
lema, koji mogu da rezulƟraju i 
sudskim sporovima. Iz ovih ra-
zloga sušƟnski je bitno da ugovo-
rne strane, prilikom ugovaranja 
posla poznaju Incoterms pravila i 
njihovo značenje, što se odražava 
i na definisanje dokumenata koji 
će praƟƟ realizaciju ugovora i u 
konačnici biƟ uvjet za plaćanje, 
odnosno naplatu u slučaju finansi-
jske klauzule koja predviđa akredi-
Ɵv kao instrument plaćanja. U tom 
kontekstu, u okviru seminara bit 
će obrađena i ključna pitanja ve-
zana za prezentaciju dokumenata 
po akrediƟvu, u cilju izbjegavanja 
najčešćih grešaka, da bi prezent-
acija bila uredna.   

 TEHNIKA BRZOG ČITANJA 
I UBRZANOG UČENJA

decembar

Brzo čitanje (POWER READING) 
je metoda koja pospješuje brzinu 
čitanja najmanje tri do pet puta 
u odnosu na standardno čitanje i 
omogućuje da se u znatno kraćem 
vremenu usvoji pročitana građa, 
uštedi vrijeme, te poboljša uspjeh, 
kako na poslu, tako i na fakultetu 
ili školi.
 Tehnika stvaranja mapa 
uma (MIND MAPPING) razvija 
umne sposobnosƟ, kreaƟvnost i 
omogućuje da se prepozna bitna 
informacija i povezuju važne po-
jedinosƟ.

Predavač: Tarik Jažić, Bsc, 
udruženje Metamorfoza Sarajevo, 
trener brzog čitanja.

Sadržaj seminara:

• Teoretsko upoznavanje sa 
tehnikama brzog čitanja;

• Primjena tehnika brzog čitanja 
na beletrisƟku;

• Teoretsko upoznavanje sa 
tehnikama ubrzanog učenja;

• Kako kreiraƟ kvalitetnu men-
talnu mapu;

• Čitanje stručne literature i 
kreiranje mentalnih mapa;

• Evaluacija cjelokupnog semi-
nara.

Seminar pod nazivom ”Industrijske otpadne vode”, 
koji se održavao 12. i 13. novembra 2015. godine u 
Privrednoj komori Kantona Sarajevo imao je za cilj da 
upozna privrednike sa koncepƟma potrebnim za ra-
zumijevanje problemaƟke nastanka otpadnih voda, 
zakonskih potreba za vršenjem redovnih monitoringa 
kvaliteta otpadnih voda i tereta zagađenja, korištenja 
i razumijevanja rezultata analize kvaliteta otpadnih 
voda i mogućim opcijama za tretman različiƟh Ɵpova 
otpadnih voda.
 Seminar je okupio polaznike iz firmi, čije 
proizvodne djelatnosƟ ili usluge imaju za posljedicu 
otpadne vode, koje se ispuštaju u površinski vodotok 
ili sistem gradske kanalizacije. Konkretno, seminar 
je namijenjen osobama koje se u okviru pomenuƟh 
subjekata bave usklađivanjem rada preduzeća/indus-
trije sa zakonskim zahtjevima vezanim za ispuštanje 
otpadnih voda (rad sa inspektorima, konsultan-
Ɵma, laboratorijama za ispiƟvanje otpadnih voda, 
ovlaštenim licima/preduzećima i slično).
 Predavači su bili Melisa Džonlić i Marina Fus-
co iz InsƟtuta za hidrotehniku Građevinskog fakulteta 
u Sarajevu.
 Seminarom su obrađene teme:
• ProblemaƟka nastanka otpadnih voda (količine/

zagađenja/Ɵp/vrsta ispusta i prijemnika);
• Zakonska legislaƟva-razumijevanje zakonskih 

zahtjeva i racionalno provođenje Zakona o vo-
dama/vodna dozvola/okolišna dozvola i EU direk-
Ɵva;

• Interpretacija ključnih parametara kvaliteta ot-
padnih voda;

• Razumijevanje tehničke dokumentacije-otpadne 
vode-rad sa prakƟčnim primjerima;

• Studija utjecaja na okoliš, plan akƟvnosƟ, zahtjev 

za izdavanje vodne dozvole;
• Monitoring otpadnih voda, elaborat o kvalita-

Ɵvnim i kvanƟtaƟvnim karakterisƟkama otpadnih 
voda;

• EBS-teret zagađenja otpadnih voda izražen kao 
ekvivalentni broj stanovnika;

• Razumijevanje tehničke dokumentacije, iz-
rada invesƟciono-tehničke dokumentacije, ra-
zumijevanje zakonskih zahtjeva i racionalno 
provođenje;

• Idejno rješenje;
• Idejni projekat;
• Glavni projekat;
• Generalno – Ɵpovi tretmana otpadnih voda-

prednosƟ-mane, invesƟcija, održavanje - ČisƟja 
proizvodnja i ISO 14001; 

• Uvođenje racionalne mjere smanjenja zagađenja 
otpadnih voda;

• Okolišna ušteda - smanjenje troškova invesƟcije, 
rada i održavanja;

• Planiranje mjera poboljšanja i uštede.

Industrijske otpadne vode
Razumijevanje problemaƟke nastanka otpadnih voda, zakonske potrebe za vršenjem redovnih 
monitoringa kvaliteta otpadnih voda i tereta zagađenja...

Upravljanje 
ključnim 
kupcima

Upravljanje ključnim kupcima naziv je 
radionice održane 16. novembra 2015. 
godine u Privrednoj komori Kantona 
Sarajevo. Ova jednodnevna edukacija 
okupila je 11 polaznika, koji su, kroz 
brojne konkretne primjere i radeći na 
prakƟčnim vježbama, upoznaƟ sa kon-
ceptom upravljanja ključnim kupcima, kao i opƟmalnim alociranjem i organiziranjem resursa, te analizom 
ključnih kupaca (određivanje faktora atrakƟvnosƟ i rangiranje ključnih kupaca). Krajnji cilj je, prema riječima 
organizatora, podizanje učinkovitosƟ (na poziciji KAM-a), te ostvarenje još boljih poslovnih rezultata.
 Radionicu je vodio Mladen Jančić, CMC, sa bogaƟm iskustvom u menadžmentu i konsalƟngu. Gospo-
din Jančić radi kao trener i konsultant u oblasƟma prodaje i pregovaranja, komunikacijskih vješƟna i CRM-a. 
Kolumnist je poslovnih magazina i predavač na poslovnom učilištu u Zagrebu. Dobitnik je nagrade „Primus“ 
za najboljeg poslovnog savjetnika u Hrvatskoj za 2009. godinu u oblasƟ treninga, edukacije i ljudskih potenci-
jala. 

PREGLED SAJMOVA U ZEMLJI I SVIJETU 
decembar 2015. godine, januar i februar 2016. godine

DECEMBAR 2015

MIG – 56. međunarodni sajam 
sladoleda

Longarone, 
Italija

29.11.- 02.12.
2015. www.mostradelgelato.com

CeBIT Bilisim Eurasia – 
međunarodni sajam IT I digitalizacije u 
Euroaziji

Istanbul, 
Turska

17. – 19.12.
2015. www.tradefairdates.com

Sajam privrede, poljoprivrede, 
zanatstva i roba široke potrošnje

Sarajevo, 
Bosna i 
Hercegovina

17. -20.12.
2015. www.skenderija.ba

JANUAR 2016

FEDOBA – sajam čokolade i slatkiša Brisel, 
Belgija 10. – 12.01. www.fedoba.com

HEIMTEXTIL – najveći međunarodni 
stručni sajam tekstila za dom i 
kućanstvo i opremanje objekata

Frankfurt,  
Njemačka 12. – 15.01. www.heimtextil-blog.com

ISMOB ISTANBUL -  sajam namještaja Istanbul, 
Turska

12. – 17.01.
2016. www.tradefairdates.com

PAPERWORLD – najveći međunarodni 
stručni sajam kancelarijskog materijala 
i školskog pribora, papirne galanterije 

CREATIVEWORLD - međunarodni 
stručni sajam slikarskog i umjetničkog 
materijala, te proizvoda za hobi 
program 

Frankfurt,  
Njemačka 30. 01. - 02.02.

www.paperworld.messefrankfurt.com
www.creativeworld.messefrankfurt.
com

 
FEBRUAR  2016

BIT 2016 – sajam turizma i putovanja Milano, 
Italija

11. – 13.02.
2016. www.bit.fieramilano.it

HOTEL&GASTROTEH -  7. 
međunarodni sajam gastronomije, 
hotelsko-ugostiteljske opreme, hrane, 
pića i gastronomskih inovacija

Zagreb, 
Hrvatska

18. – 21.02.
2016. www.zv.hr

FEHOVA – sajam lova, ribolova i 
oružja

Budimpešta, 
Mađarska

18. – 22.02.
2016. www.fehova.hu

UNICERA – sajam keramike i opreme 
za kupatila i kuhinje

Istanbul, 
Turska

23. – 27.02.
2016. www.tradefairdates.com

Pregled sajmova odabrala Amira Višnjić,  e-mail:amirav@pksa.com.ba



Početak rada firme "TeleGroup" u Sara-
jevu obilježen je sredinom septembra 
u poslovnom centru UNITIC, uz prisus-
tvo jednog broja zvanica iz državnog, 
privrednog i finansijskog sektora, te 
sektora informaciono-komunikacijskih 
tehnologija.
 Strateški pristup primjeni infor-
maciono-komunikacionih tehnologija 
ključan je za razvoj i napredak društva i 
biznisa, naglašeno je povodom početka 
rada te firme, kćerke "TeleGroup Ltd" iz 
Velike Britanije.
 “Kompanija "TeleGroup" posto-
ji već 23 godine i ima veliko iskustvo u 
razvoju i implementaciji informaciono-
komunikacionih tehnoloških rješenja, 
sistema za informacionu bezbjednost, 
zaƟm razvoja soŌvera, kao i usluga 
projektovanja i izgradnje telekomuni-
kacione, IT i elektro-energetske infra-
strukture u regionu Zapadnog Balkana, 
s tendencijom ekspanzije prema zem-
ljama Bliskog Istoka i afričkih zemalja. 
U svim Ɵm zemljama zajedno imamo 
manje prijatelja nego u Bosni i Herce-
govini. Želimo da učestvujemo u razvo-
ju IKT sektora u BiH, da rješenjima koje 
smo razvijali i implemenƟrali, iskust-
vom, energijom i znanjem domaćeg 
Ɵma, budemo vjetar u leđa razvoju bi-
znisa, ali i sektora javne uprave, i to je 
razlog zašto od danas, zvanično, postoji 
"TeleGroup" Sarajevo”, istakao je Milo-
mir Gligorijević, osnivač kompanije 
"TeleGroup Ltd".

 Dobrodošlicu u po-
slovnu zajednicu BiH pred-
stavnicima "TeleGroupa" 
poželjeli su specijalni gosƟ 
svečanosƟ, član predsjedništva 
Vanjskotrgovinske komore 
Bosne i Hercegovine Bruno 
Bojić i predsjednik Privredne 
komore Kantona Sarajevo gos-
podin Kemal Grebo.
“U vremenu kad svjedočimo 
smanjenom obimu privrednih 
akƟvnosƟ i, nažalost, gašenju 

privrednih subjekata, ohrabruje nas 
dolazak kompanije koja je svoje po-
slovanje gradila decenijama unazad 
u regiji i šire i ima kapacitete, znanja 
i stručnost da učestvuje u stvaranju 
boljeg poslovnog okruženja. Posebno 
nam je važno da, dolaskom “TeleGrou-
pa” u Kanton Sarajevo, ojačavamo sek-
tor koji je u ekspanziji u cijelom svijetu 
i što je ovo još jedna garancija da smo 
u mogućnosƟ da praƟmo svjetske tren-
dove, i zahtjevima tržišta i znanjima 
domaćih stručnjaka koji preuzimaju na 
sebe odgovornost da nam omoguće 
modernizaciju i razvoj” naglasio je Ke-
mal Grebo, predsjednik Privredne ko-
more Kantona Sarajevo.
 TeleGroup” je jedan od vodećih 
“soluƟon provajdera” u oblasƟ infor-
maciono-komunikacionih tehnologija i 
energeƟke na tržištu Zapadnog Balka-
na i zapošljava preko 260 ljudi.
 Kompanija “TeleGroup” je os-
novana 1992. godine u Londonu sa 
100% privatnim vlasničkim kapitalom. 
Primarno se bavi razvojem soŌverskih 
aplikacija, kreiranjem i implementaci-
jom različiƟh rješenja u oblasƟ infor-
maciono – komunikacionih tehnologija 
kao i projektovanjem i izgradnjom tele-
komunikacione, IT i elektroenergetske 
infrastrukture. 

TeleGroup Limited 
iz Londona otvorio firmu u Sarajevu

Glasnik je zvanično glasilo 
Privredne komore 
Kantona Sarajevo

Uređuje 
Redakcijski kolegij:

Predsjednik:
mr. Muamer Mahmutović

Glavni i odgovorni urednik:
Elvira Baždar-Kadrić

Članovi:  
Mubera Kadrić
Rusmira Mandić

Lektor: 
Elma Buljina 

DTP:
Privredna komora 
Kantona Sarajevo

Izdavač:
Privredna komora 
Kantona Sarajevo

71 000 Sarajevo, 
La Benevolencija br. 8
Tel: 00387 33/250-100/250-196
Fax: 00387 33/250-137/250-140
e-mail: press@pksa.com.ba
www.pksa.com.ba

Besplatan primjerak

www.racunovodja.ba 

KONTAKTIRAJTE NAS: kontakt@racunovodja.ba

ŠTA JE I ŠTA VAM NUDI  
RACUNOVODJA.BA?

BESPLATNO 
do 15.06.2015.

www.racunovodja.ba

